
Uttale til rullering av Klimpalanen frå Rådet for menneske med nedsett 
funksjonsevne 
 
Planen har i seg mange gode tankar og strategiar om korleis ein kan få ned utsleppa av klimagassar, men 
rådet registrerer at det ikkje er nemnt med eit ord korleis ein på kort sikt kan få bukt med det giftlokket som 
ligg over Bergen på vinterlege dagar. Klimagassar er skadeleg for atmosfæren og for jorda på lang sikt, 
men desse kraftige, lokale forureiningane er svært skadeleg på kort sikt for folk med luftvegssjukdommar. 
For nokre betyr det at ein må halda seg inne på dei verste dagane, og kjem seg dermed ikkje på jobb eller 
andre ærend, for andre kan auka medisinbruk hjelpa litt, og for nokon betyr det at ein må flytta bort frå 
området, med dei sosiale følgjene det fører med seg. 
 
Rådet ønskjer at desse helseskadelege utfordringane vert klart definerte i planen, og at planar og strategiar 
for snarlege løysingar vert synleggjort. Her bør Hordaland fylke vera ein pådrivar overfor Bergen Kommune, 
så tiltak kan gjennomførast snarast. 
 
Rådet ser fram til at dette kjem tydeleg fram i handlingsplanen. 
 
Ein må ikkje gløyme at størstedelen av Hordaland ikkje er tett busett. Dette vil føre til at bil vil vere eit 
naturlig framkomstmiddel i lang tid framover. Bilane vert ikkje bytta ofte så ein vil ha delar av bilparken som 
fortsatt forureinar. Etter vår meining vil det vere naturlig å legge meir på dei tett busette områda da desse 
har betre offentleg transport og ikkje er så avhengig av bil. 
 
Denne planen seier lite om kor mykje kapital ein skal nytte for å nå måla som er satt. Reknar med at dette 
vil spegle seg i budsjetta for kvart år. 
 
 
Med venleg helsing, 
 
Ellinor Kreybu 
Leiar 
Rådet for menneske med nedsett funksjonsevne 

